
Annotatsiya 

Biosferaning eng asosiy komponentalaridan biri bo`lgan tuproq ekologiyasi haqidagi fan ham zamonamizning eng actual fanlaridan biridir Bu fan nisbatan yosh bo1ib, hozirgi kunda ayniqsa amaliy mashg`ulatlar uchun qo`llanmalar yetishmaydi. Amaliy mashg`ylotlarda tuproqning xususiyatlarini ekologik nuqtai hazardan o`rganish lozim. Bu tuproqning ekologik rolini tushunishga yordam beradi.  

Ushbu qo`llanma agrorkolagiyadan amaliy mashg`ulotlarga bag`ishlangan bo`lib, har bir mavzu uchun ishning nomi, maqsadi, uslubiy ta`minoti nazariy va tajriba qismi mavjud. Shunigdek, har bir amaliy mashg`ulot oxirida talabalarni bilimlarini sinash uchun nazorat va test savollari keltirilgan.Tajribalar nisbatan o`zining soddaligi bilan farqlanib, lekin tuproqning xossalarini  nafaqat sifat  balki miqdoriy jihatdan ham aniqlashga imkon beradi. Shunga ko`ra , tuproqning  myrakkab va xilma- xil rolini, Yerdagi hayotni saqlanib turishidagi ahamiyatini, biosfera komponentalari orasidagi o`rnini faqat tuproqshunoslargina emas, balki boshqa xil kasb egalari- injenerlar, shifokorlar, agronomlar, ayniqsa o`qituvchilar juda yaxshi anglab olishlari kerak. 

Mavzuning dolzarbligi, uni bayon etishdagi ilmiylik va ijodkorlik, lotin imlosida yozilganligini hisobga olib undan agroekologiya fani bo`yicha uslubiy qo`llanma sifatida foydalanish mumkin. 

                                                      TAQRIZ.

 Ushbu qo`llanma jamiyat va insoniyt oldida turgan muammolar ichida ekologik holatni sog`lomlashtirish kabi  eng dolzarb muammoga bag`ishlangan. Ekologiya muammosi davrimizning muammolaridan biri, uning xavfi hatto yadro xavf- xataridan dahshatiroq bo`lib, insoniyatni tashvishga solmoqda.

 Shunday muammolardan biri yer bilan bog`liq bo`lib u agroekologiya fanining ob’yektidir. Agroekologiya fanining maqsadi – sifatli biologik mahsulotlar ishlab chiqarish barqarorligini ta`minlash, agroekotizimning tabiiy bioenergetik imkoniyatlaridan  mumkin qadar foydalanish, agrar sohani tabiiy  resurslari negizini saqlash va qayta tiklash, atrof muhitga salbiy ta`sir ko`rsatuvchi holatlarga yo`l qo`ymaslik va kamaytirish, agrosenozlarni muhofaza qilishdan iborat. 

Tashqi muhitning asosiy omillari bo`lmish tuproq rel`ef va iqlim (suv, namlik, harorat, yorug`lik va shamol) kabilar biror organizmni ekologiyasini o`rganishda abiotik omillar hisoblanadi. Tuproq omillari uing tuzilishi va kimyoviy tarkibi bilan farqlanadi. Shuning uchun tuproqning namligi, organik moddasi, gumusi, kislorod miqdori, tarkibidagi qattiq jismlarning nisbati va tuproqning pH ko`rsatkichi kabi xususiyatlari muhim ahamiyatga ega. Tuproqning bunday xususiyatlarini agroekologuya fani bo`yicha amaliy mashg`ulotlatda o`rganiladi.

Biosferaning eng asosiy komponentalaridan biri bo`lgan tuproq haqidagi  fan ham zamonamizning eng actual fanlaridan biridir Bu fan nisbatan yosh bo1ib, hozirgi kunda ayniqsa amaliy mashg`ulatlar uchun qo`llanmalar yetishmaydi. Amaliy mashg`ylotlarda tuproqning xususiyatlarini ekologik nuqtai hazardan o`rganish lozim. Bu tuproqning ekologik rolini tushunishga yordam beradi.  

Ushbu qo`llanma agrorkolagiyadan amaliy mashg`ulotlarga bag`ishlangan bo`lib, har bir mavzu uchun ishning nomi, maqsadi, uslubiy ta`minoti nazariy va tajriba qismi mavjud. Shunigdek, har bir amaliy mashg`ulot oxirida talabalarni bilimlarini sinash uchun nazorat va test savollari keltirilgan.Tajribalar nisbatan o`zining soddaligi bilan farqlanib, lekin tuproqning xossalarini  nafaqat sifat  balki miqdoriy jihatdan ham aniqlashga imkon beradi. Shunga ko`ra , tuproqning  myrakkab va xilma- xil rolini, Yerdagi hayotni saqlanib turishidagi ahamiyatini, biosfera komponentalari orasidagi o`rnini faqat tuproqshunoslargina emas, balki boshqa xil kasb egalari- injenerlar, shifokorlar, agronomlar, ayniqsa o`qituvchilar juda yaxshi anglab olishlari kerak. 

Mavzuning dolzarbligi, uni bayon etishdagi ilmiylik va ijodkorlik, lotin imlosida yozilganligini hisobga olib undan agroekologiya fani bo`yicha uslubiy qo`llanma sifatida foydalanish mumkin. 
 Geografiya va ekologiya asoslari kafedrasi mudiri,
  geografiya fanlari nomzodi, TVDPI professori                     G`.R. Pardayev
KIRISH
Jamiyat va insoniyt oldida turgan muammolar ichida ekologik holatni sog`lomlashtirish eng dolzarb muammolar qatoriga kiradi. Bu jarayonni ilmiy asosda hal qilinishi – insonlar hayot sharoitining yaxshilanishiga va mamlakat iqtisodiyotining rivojlanishiga olib keladi.Shu maqsadda ona tabiatni ekologik muhofaza qilishda sanoat korxonalari chiqindilaridan, qishloq xo`galigida qo`llaniladigan o`g`it turlaridan unumli foydalanish va ishlab chiqarish jarayoniga chiqindisiz texnologiyani joriy qilish muhim vazifalardandir.

Ekologiya muammosi davrimizning eng dolzarb muammolaridan biri bo`lib, uning xavfi hatto yadro xavf xataridan dahshatiroq bo`lib, insoniyatni tashvishga solmoqda. Ekologik tizimdagi ekologik o`zgaruvchan organizmlar va ularni o`zgaruvchan tabiiy muhit o`rtasidagi munosabatlari tabiiy, ijtimoiy, iqtisodiy, huquqiy, siyosiy, umumiy va shunga o`xshash xarakterga ega. Shu sababli ham ekologiya turli fan tarmoqlariga bo`linib ketgan. Shunday tarmoqlardan biri agroekologiya bo`lib – u qishloq xo`jalik ishlab chiqarish jarayonlarida inson va atrof muhit o`rtasidagi o`zaro munosabatni uyg`un birlikda o`rganadigan ilmiy fan sifatida qishloq xo`jaligining tabiiy komplekslar va ularning tarkibiy qismlarga ta`sirini  agroekotizimning  tarkibiy qismlari o`rtasidagi bog`liqlik, undagi moddalar almashishining o`ziga xos xususiyatlarini, energiyaning o`tishi, texnologiya yuklanma sharoitida agroekotizim tabiatining harakatlanishi masalalarini qamrab oladi. 

Agroekologiya fanining maqsadi – sifatli biologik mahsulotlar ishlab chiqarish barqarorligini ta`minlash, agroekotizimning tabiiy bioenergetik imkoniyatlaridan  mumkin qadar foydalanish, agrar sohani tabiiy  resurslari negizini saqlash va qayta tiklash, atrof muhitga salbiy ta`sir ko`rsatuvchi holatlarga yo`l qo`ymaslik va kamaytirish, agrosenozlarni muhofaza qilishdan iborat. 

Unumdorlik xususiyatlariga ega bo`lgan yer yuzining ustki g`ovak qatlami tuproq deyilib uning tabiat va jamiyat hayotida roli beqiyosdir. Tuproq qattiq, suyuq va gazsimon komponentalardan iborat bo`lib, iqlim, tog` jinslari, o`simliklar va hayvonlar mikroorganizmlarning o`zaro murakkab ta`siri natijasida hosil bo`ladi. Biosferada tuproqning eng muhim roli shundaki, barcha organizmlarning qoldiqlari tuproqda parchalanadi va yana mineral birikmalarga aylanadi.

Tashqi muhitning asosiy omillari bo`lmish tuproq rel`ef va iqlim (suv, namlik, harorat, yorug`lik va shamol) kabilar biror organizmni ekologiyasini o`rganishda abiotik omillar hisoblanadi. Tuproq omillari uing tuzilishi va kimyoviy tarkibi bilan farqlanadi. Shuning uchun tuproqning namligi, organic moddasi, gumusi, kislorod miqdori, tarkibidagi qattiq jismlarning nisbati va tuproqning pH ko`rsatkichi kabi xususiyatlari muhim ahamiyatga ega. Tuproqning bunday xususiyatlarini agroekologuya fani bo`yicha amaliy mashg`ulotlatda o`rganiladi.

Hozirgi kunda Toshkent viloyat davlat pedagogika institutida kimyo ekolagiya yo`nalishi bo`yicha bakalavrlar tayyorlanmoqda. Shu sababli ham ularning o`quv dasturiga agroekologiya fani kiritilgan. Biosferaning eng asosiy komponentalaridan biri bo`lgan tuproq haqidagi  fan ham zamonamizning eng aktual fanlaridan biridir. Bunga sabab yer shari biosferasining  normal ishlashi, rivojlanishi, ekotizimlarning mahsuldorligi, tuproq unumdorligidan samarali foydalanish, atrof muhitni turli chiqindilar bilan ifloslanishdan muhofaza qilish va boshqalar tuproq bilan bevosita bog`liqdir.

 Bu fan nisbatan yosh bo1ib, ayniqsa amaliy mashg`ulatlar uchun qo`llanmalar yetishmaydi. Amaliy mashg`ylotlarda tuproqning xususiyatlarini ekologik nuqtai hazardan o`rganish lozim. Bu tuproqning ekologik rolini tushunishga yordam beradi.  Ushbu bitiruv malakaviy ish agrorkolagiyadan amaliy mashg`ulotlarga bag`ishlangan bo`lib, har bir ish uchun ishning nomi, maqsadi,uslubiy ta`minoti nazariy va tajriba qismi mavjud. Shunigdek, har bir amaliy mashg``ulot oxirida talabalarni bilimlarini sinash uchun nazorat va test savollari keltirilgan.Tajribalar nisbatan o`zining soddaligi bilan farqlanib, lekin tuproqning xossalarini  nafaqat sifat  balki miqdoriy jihatdan ham aniqlashga imkon beradi. Bunday amaliy mashg`ulatlarni o`zlari bajarib, tuproq xususiyatlarini o`rgangan talabalarda esa ekologik ong va madaniyat yanada yuksaladi.

Tuproq Yer sharining juda yupqa (1-3metr) qobig`i bo`lishiga qaramay, biosfera hosil bo`lishi, rivojlanishi, takomillashishida asosiy rol o`ynaydigan  tabiiy-tarixiy yaralmadir. Shunga ko`ra , tuproqning  myrakkab va xilma- xil rolini, Yerdagi hayotni saqlanib turishidagi ahamiyatini, biosfera komponentalari orasidagi o`rnini faqat tuproqshunoslargina emas, balki boshqa xil kasb egalari- injenerlar, shifokorlar, agronomlar, ayniqsa o`qituvchilar juda yaxshi anglab olishlari kerak.

1.1 Tuproqning fizik va kimyoviy hamda strukturaviy xossalarini o`rganish.

Isning maqsadi.Tuproq xossalarini o`rganish usullari bilan tanishish.

Kerakli jihoz va reaktivlar: kimyoviy idishlar, elektrolitik vanna, tok manbai, tuproq namunalari,  AgNO3 va  KBrO3  ,  Fe(OH)3  eritmalari.

Nazariy qism: Tuproq unumdorligiga uning kimyoviy tarkibi, fizik xossalari, uning suv va havo rejimi, singdirish qobiliyati, muhit va boshqalar katta rol o`ynaydi. Tuproqning bu xossalarini hisobga olmay qo`llanilgan kimyoviy omil, hatto eng yuqori agrotexnika tadbirlari bilan birga qo`llanilganda ham yaxshi natija bermaydi. 

 Tuproq paydo bo`lishi bilan Yer sharining kontinental qismi biomassa yaratish uchun asosiy markaz bo`lib qoldi.  Litosfera, gidrosfera va atmosfera o`rtasidagi moddalar va energiya almashinuvi ham tuproq orqali ro`y beradi. Biosferaning biogen va nobiogen (anorganik va mineral qismi) tarkibi orasidagi bog`liqlik faqat tuproq orqali ro`y beradi. Moddalarning biologik va geologik aylana bo`ylab harakatida ham tuproqning roli katta.

Tuproq tugaydigan va tiklanadigan resurslar jumlasiga kiradi. Tuzilishiga ko`ra tuproqda 3 asosiy qatlam ajratiladi: A- eng ustki gumus (chirindi) qatlam; B- yuqori qatlamdan mineral va organik birikmalar to`planadigan gorizont; D- tuproq vujudga keladigan ona jins. O`zbekiston tuproqlarida makrostruktura kam, lekin ular kuchli mikrostrukturaga ega. Lekin, rezina g`ildirakli traktorda bir necha bor ishlov berish natijasida tuproqlarning mikrostrukturasi ham parchalanib ketadi, zichligi, ayniqsa haydov osti qatlamining keskin zichlashuvi kuzatilmoqda. Bu hol o`z navbatida tuproq unumdorligining asosiy ko`rsatkichlaridan biri, suv va havo rejimlarining buzilishiga olib keladi.  

Tuproqning umumiy fizik xossalariga uning zichlik massasi, solishtirma og`irligi, hajmi va g`ovakligi kiradi. Tuproqning gidrologik vazifalaridan biri uning g`ovakligi bilan bog`liqdir. Tuproq g`ovak bo`lganligi tufayli yog`in sochin suvlarini o`ziga shimib oladi va ortiqchasini ostki qatlamlarga o`tkazib, sizot suvlarini hosil qiladi. Bunday tuproqlarda suv eroziyasi deyarli sodir bo`lmaydi. Tuproq strukturasining buzilishi uning suv xossalarini o`zgarishiga va eroziyaning avj olishiga olib keladi.  Osimliklar bu eroziyani kamaytirib, ildizlari tuproqdagi g`ovaklikni ko`paytirib, tuproqning suv sig`imi, suv o`tkazish va nam saqlash xossasini oshiradi. Eroziya ta`sirida tuproqning genetik qatlamlarining qalinligi qisqaradi, fizik xossalari yomonlashadi.Tuproqning fizik holatiga sug`orish ham ta`sir korsatadi. Tuproqning granulomertrik tarkibi sug`orish ta`siridagi o`zgarishlarga bardosh bera olmaydi. Sug`orish ta`sirida tuproq fizik xossalarining degradasiyasi sodir bo`ladi. 

Tuproqning zichlik massasi ma`lum hajmdagi 4 gradus Selsiy issiqlikdagi suvning xuddi shunday hajm va temperaturadagi absolyut quruq tuproq qismining og`irligiga nisbatidir. Tuproqning zichlik massasi uning tarkibidagi mineral va organik moddalarga bog`liq. Tuproqdagi minerallarning mavjudligi va chirindining oz ko`pligiga qarab, uning zichligi 2,3 dan 2,9 gacha bo`ladi. Tuproqning zichlik massasi yuqori gorizontlardan pastga tomon ortadi, chunki pastki gorizont  tomon chirindi kamayib boradi.

Tuproqning hajmi deb 1 sm3 hajmdagi quruq tuproqning gramm hisobidagi vazni tushuniladi.Tuproq zarrachalari orasidagi mavjud bo`shliqlar tufayli tuproqning hajm massasi zich jismlardan kam bo`ladi. Tuproqning hajmi tuproqdagi chirindi miqdoriga, zichligiga,  zichlik massasiga bog`liqdir. 

Tuproqning g`ovakligi tabiiy holdagi tuproqning zarrachalari orasidagi hamma teshiklarning foiz hisobidagi hajmidir. G`ovaklik tuproqning struktura tuzilishiga bog`liq, struktura darajasi qanchalik yaxshi bo`lsa, g`ovakligi shunchalik ko`p bo`ladi. Kattaligi 1-10 mm keladigan mayda, kesaksimon va donador strukturali  tuproqlarning g`ovakligi yaxshi bo`ladi. Ser chirindi va soz mexanik tarkibli tuproqlarda kam chirindili va qumoq tuproqlarga nisbatan g`ovak ortiq bo`ladi. Tuproqning haydalanadigan ostki qatlamlarining va boshqa karbonatli, gipsli qatlamlarning govakligi kam bo`ladi. 

Tuproqning fizik va mexanik xossalariga uning plastikligi va ilashimliligi kiradi.Tuproqning plastikligi nam tuproqning mexanik ta`sirdan o`z holatini o`zgartirishi va uzoq vaqt bu holatni ushlab turishidir. Tuproqning plastikligi uning namligiga, mexanik tarkibiga, chirindisiga, singdirilgan kationlar tarkibiga bog`liqdir. Quruq va o`ta nam, shuningdek qumli tuproqlarda plastiklik bo`lmaydi. Singdirilgan kationlar tarkibida Na bo`lsa plastiklik yaxshi ifodalanadi. Tuproq maksimal molekulyar nam sig`imidan ortiq namlanganda ya`ni zarrachalar yuzasiga tegib turgan havo o`rnini suv egallaganda ish qurollariga yopisha boshlaydi.  Bu uning yopishqoqligi deyiladi. Tuproqning yopishqoqligi undagi chirindi miqdoriga, mexanik tarkibiga, strukturasi va namligiga bog`liq. Strukturasiz  kam chirindili soz mexanik tarkibli nam tuproqlar yopishqoq bo`ladi. 

Tajriba qismi.

1. Tuproq kolloid donachasining tuzilishi bilan tanishish.
Kolloid zarracha qator qismlardan tashkil topgan bo`lib, hamma qismlari birgalikda misella deb yuritiladi. Misella markazida yadro bor. Yadro amorf yoki kristall strukturadan iboratdir.  Kimyoviy jihatdan misella turli-tuman tarkibli bo`ladi. N.I. Gorbunov bo`yicha kolloid misellaning tuzilishi sxemasini quyidagicha ifodalash mumkin 

1-rasm. 1-misella yadrosi, 2-potensiallovchi ionlar, 3-kompensasiyalovchi ionlarning harakatsiz qatlami, 4-misella, 5-qo`sh elektrik qatlam, 6-kompensasiyalovchi ionlar, 7- diffuziya qatlami, 8 –intramisella tashqi eritmasi,

   -granula

2. Tuproqning kimyoviy tarkibi bilan tanishish.

  Tuproqning  kimyoviy tarkibi bilan tanishish uchun tuproqqa AgNO3 va K2BrO4    eritmalari aralashtiriladi, bunda mayda donachalardan iborat AgBrO3 hosil bo`ladi. Eritmaga yana K2BrO4 quyilsa, AgBrO3 donalari ustiga Br+5 ionlari mustahkam o`rnashib olib manfiy zaryadlangan ionlar qatlamini hosil qiladi. Bu jarayon tuproq zarrachalarining zaryadlanganligini anglatadi. Br anionlari  musbat zaryadlangan K+ kationlarini eritmadan o`ziga tortib olib KBr molekulasini hosil qiladi. Shunday qilib Br-  va K+   ionlaridan iborat qo`sh elektrik qatlam yoki diffuz qatlam hosil bo`ladi. Bu qo`sh elektrik qatlamli kolloid zarracha miselladir.

 Misellaning ichki qatlami yadro deyiladi.Yadro tutashib turgan ionlar qatlami potehsial aniqlovchi qatlam deb yuritiladi. Bu qatlamning o`zi ikkiga bo`linadi. Ionlarga dissosiyalanmagan potensial aniqlovchi qatlamning  ionlarga yaxshi birikkan ichki harakatsiz qatlam va ionlarga dissosiyalangan diffuz qatlamdan tashkil topgan. Diffuz qatlam suvli muhitdagina mavjud bo`lib, tuproq qurib qolgandagina harakatsiz bo`ladi. Diffuz qatlamsiz misella zarra deyiladi. 

2. Kolloidlarni zaryad belgisini aniqlash.

Kolloidlarning zaryadi deyilganda uning diffuz qatlamsiz qismi tushuniladi. Tuproq kolloidlari manfiy zaryadlangan bo`ladi. Buni amalda juda osonlik bilan isbot etish mumkin. Shakli U simon  shisha nayga loy yoki chirindi eritmasi solib undan doimiy elekter toki o`tkazsak (elektroforez yoki katoforez ) katod tomondagi suyuqlik tinadi va kolloid donachalar anod tomonga harakat qila boshlaydi.

3. Loyqa suvning koagulyasiyasi va peptizasiyasiyasi.

Loyqa suv kolloid eritma bo`lib, unda loy zarrachalari muallaq holatda bo`ladi. Loy zarrachalarida bir-birini itarish kuchiga nisbatan tortishish kuchi ortib borishi bilan zarrachalar qo`shilib koagulyasiyalanadi. Bunga teskari jarayonga peptizasiya deyiladi. Kolloidlar manfiy zaryadlangan bo`lsa musbat ionlar bilan, musbat zaryadlangan bo`lsa manfiy ionlar bilan koagulyasiyalanishi ularning valentligini ortishiga bog`liq

 Kolloidlarning koagulyasiyasi tuproqning qurishi, muzlashi tufayli ro`y berisi mumkin. Vaqtning o`tishi yoki kolloidlarning keksayishi natijasida ham  koagulyasiya  roy beradi. 

Tajriba uchun 6 ta probirka olinadi. 1, 2, 3, 4, 6 – probirkalarga 10 ml dan, 5-siga esa 5 ml loyqa suv quyiladi. Songra turli miqdordagi  temir gidrozoli qo`shiladi: birinchisiga – 1ml, ikkinchisiga -2 ml, ucinchisiga-4ml, to`rtinchisiga -8ml, beshinchisiga – 8ml. 6- probirkadagi temir gidroksid zoli qo`shilmagan loyqa suv kontrol bo`lib xizmat qiladi. Probirkalardagi suyuqliklarni chayqatib ma`lum muddatga qo`yib qo`yiladi. 

Tajriba natijalarini 30 min, 1 soat, 1,5 soat o`tgandan keyin ham kuzatiladi. Loyqa suvning koagullanish sababi tushuntiriladi.
Sinov savollari
1. Tuproqning fizik va fizik-mexanik xossalari uning ekologik holatiga bog`liqmi?

2. Tuproqning umumiy fizik xossasi deganda nimani tushunasiz?

3. Tuproqning fizik-mexanik xossalariga nimalar kiradi?

4. Tuproqning zichligi, solishtirma og`irligi, va g`ovakligi deganda nimani tushunasiz?

5. Tuproqning tuzilishini tushuntiring.

Test savollari
1. Tuproqning … tabiiy holdagi tuproqning zarrachalari orasidagi hamma teshiklarning % hisobidgi hajmidir.

A) hajmi, B) elastikligi, D) ilashimligi, E) g`ovakligi, F) zichligi.

2. Tuproqning mexanik xossalarini ko`rsating.

A) hajmi, g`ovakligi, B) zichligi plastikligi, D) g`ovakligi, zichligi, E) plastikligi, ilashimliligi, F) hajmi, solishtirma og`irligi.

3.Tuproq  qanday xossasiga ko`ra yog`in-sochin suvlarini o`ziga shimib oladi va ortiqchasini ostki qatlamlarga o`tkazib sizot suvlarini hosil qiladi?

A) plastikligi, B) ilashimliligi, D) g`ovakligi, E) gumusga boyligi, F) issiqlik singdiruvchanligi.

4.Tuproq nima? 

A) Yer sharining juda yupqa qobig`i bo`lishiga qaramay, biosfera hosil bo`lishi, rivollanishi, takomillashishida asosiy rol o`ynaydigan tabiiy-tarixiy yaralmadir,

B) unumdorlik xususiyatiga ega bo`lgan yer yuzasining ustki g`ovak qatlami;

D) qattiq, suyuq va gazsimon komponentlardan iborat bo`lib, iqlim, tog` jinslari, o`simliklar va hayvonlar, mikroorganizmlarning o`zaro myrakkab ta`siri natijasi;

E) biomassa yaratishning asosiy markazlaridan biri;

F) hamma javoblar bto`g`ri.

5. Biosferaning  biogen va nobiogen komponentalari o`rtasidagi bog`liqlik qayerda yuz beradi?

A) suvda, B) atmosferada, D) tuproqda, E) litosferada, F) havoda

1.2 Tuproqning bo`kish xossasini o`rganish.

Ishning maqsadi: tuproqning fizik-mexanik xossasi- suv ta`sirida tuproq hajmini o`zgarishini aniqlash.

Kerakli jihoz va reaktivlar: 6 ta 200 ml hajmli stakanlar, NaCl va CaCl2 eritmalari, distillangan suv. 

Nazariy qism. Suv ta`sirida ayrim tuproqlar o`z hajmini o`zgartiradi. Bu unig ko`pchishi yoki bo`kishi deb yuritiladi. Tarkibida Na bo`lgan soz mexanik tarkibli tuproqlar yaxshi bo`kadi, tarkibida kalsiy bo`lsa bo`kish kamayadi. Tuproqning bo`kishi uning zararli xossasi bo`lib, u quriyotganda yorilib ketadi va o`simliklar uchun zarur namlikni saqlay olmaydi. Bo`kish paytida tuproq zarrachalarining erituvchini shimishi natijasida tuproq hajmining ortishi bo`kish hisoblanadi.

Bu jarayon bo`kish darajasi bilan ta`riflanadi. Bo`kish darajasi bo`kkan tuproqning qo`shilgan hajmini dastlabki hajmiga nisbati bilan ifodalanadi. Tuproq hajmining ortishigina emas, balki 1 g tuproq na`munasiga shimilayotgan suyuqlikning massasiga qarab ham bo`kish darajasini belgilash mumkin.

i = (m-m0)/m0

mo- tuproqning bo`kishdan oldingi massasi,

m-  bo`kkandan keyingi massasi.

Bo`kish boshlanishida asta-sekin o`sib boradi, keyin esa ma`lum darajaga yetganda sekinlashadi. Bo`kishga fizik-kimyoviy faktorlar: harorat, bosim, muhit pHi ta`sir ko`rsatadi. Bokish mexanizmi haqidagi masala murakkabdir va shu bilan birga hali yetarlicha aniqlangan emas. Hozirgi kunda bu haqda ko`pgina turli xil nazariyalar mavjud bo`lib, ulardan biri bo`kishning osmotik nazariyasidir. Bu nazariyaga ko`ra bo`kish ikki bosqichda boradi.

1-bosqich erituvchining shimilishi bo`lib, unda tuproqninq hajmi deyarli o`zgarmaydi.

2- bosqichda molekulalararo bo`shliqlar ichiga suyuqlikning asosiy miqdorini shimilishi ta`sir ko`rsatadi. Bu bosqichda erituvchining osmotik shimilishi natijasida tuproq hajmi ko`p miqdorda oshadi.

Tajriba qismi.

1-tajriba. Tuproqning bo`kishini aniqlash. 

1. Tag qismi tekis, hajmi kattaroq 200 ml li 3 ta bir xil stakan olamiz.

2. Ctakanlarga teng miqdorda tuproq na`munalari solinib, ularning hajmi yozib olinadi va Vo bilan belgilanadi.

3. So`ngra stakanlardagi tuproq na`munalari ustiga birin -ketin eritmalarni quyamiz: 1-stakanga distillangan suv, 2-stakanga NaCl eritmasi, 3-stakanga CaCl2 eritmasini quyamiz.

4. Birozdan so`ng ularni hajmini o`zgarganligini kuzatamiz va bo`kish nihoyasiga yetgandan so`ng, hajmlarini o`lchab yozib olamiz va uni V bilan belgilaymiz. 

5. Bunda distillangan suv solingan tuproq hajmidan 2- stakandagi tuproq hajmining biroz kattaroq, 3-stakandagi tuproq hajmi esa biroz kichik ekanligini ko`ramiz.

6. Tajribadan olingan natijalarni quyidagi formula asosida hisoblab, tuproq na`munasining bo`kish darajasini aniqlaymiz. 

i = (V-Vo)/Vo

3 xil erituvchida bo`kkan tuproqning bo`kish darajasi taqqoslanadi.

2- tajriba. Ushbu tajriba yuqorida ko`rsatilganidek amalga oshiriladi. Farqli tomoni shuki bu holda tuproqning hajmi emas, massasi tortiladi va quyidagi formula bo`yicha bo`kish darajasi aniqlanadi:

i=(m-mo)/mo

Bu tajribadan maqsad tuproqning qaysi holda bo`kish darajasi o`simliklarning o`sib, rivojlanishi uchun qulay ekanligini aniqlashdan iborat.

Sinov savollari

1. Bo`kish deb nimaga aytiladi?

2. Bo`kishning osmotik nazariyasini tushuntiring.

3. Tuproqning bo`kishini ekologiyaga ta`siri qanday?

4. Tuproqning qaysi holda bo`kishi o`simliklarni   o`sishi uchun qulay?

5. Bo`kish darajasi nima?

Test savollari
1.Tarkibida qanday ionlar bo`lgan tuproq yaxshi bo`kadi?

A) Na+, B) Ca+2, D) Mg+2, E) K+, NH4-

2. Tuproqning bo`kishi osimliklarga qanday ta`sir ko`rsatadi?

A) foydali, B) zararli, D) ta`sir ko`rsatmaydi. E) tog`ri javob ko`rsatilmagan. F)  A va D javoblar to`g`ri.. 

3. Qaysi ion bo`kishni kamaytiradi?

A)  Na+, B) Ca+2, D) Mg+2, E) K+, NH4-. . 
4. Bokishga qanday faktorlar ta`sir ko`rsatadi?

A) bosim, B) harorat, D) eritmaning  elektrolit ekanligi, E) muhitning pHi,  F) A, B va E javoblar to`g`ri.

5. Bo`kishning osmotik nazariyasiga ko`ra bo`kish necha bosqichdan iborat?

A) bir, B) ikki, D) uch, E) to`rt, F) besh bosqichdan iborat.

1.3. Tuproqning namligini aniqlash.
 Ishning maqsadi: Tuproqning suv xususiyatlarini o`rganish. 

Kerakli jihoz va reaktivlar: alyuminiy stakanchalar, tarozi va toshlari, quritish shkafi, eksikator, tuproq namunalari.

Nazariy qism. Yer kurrasi va O`zbekistonda yuzaga kelgan yer muammolaridan biri suv eroziyasi bilan bog`liqdir. Suv eroziyasi- vaqtinchalik oqar suvlarning oqimi natijasida yer(tuproq)larning yuvilishi va emirilishi jarayonidir. Bunday suv oqimlari kuchli yomg`irlar yog`ishi, qorlarning erishi, yer osti suvlarining sizib chiqishi va sugorish natijasida yuzaga kelishi mumkin. Sug`orishning xavfli asoratlaridan biri – yerning sho`rlanishidir. Sho`rlanish tufayli har yili Yer kurrasida 300 ming gektar sug`oriladigan yerlar qishloq xo`jalik oborotidan chiqib ketmoqda. Sho`rlangan unumdor yerlarning umumiy miqdori esa 25 mln ga ni tashkil etmoqda. Suv eroziyasida gumus va o`simliklar uchun zarur elementlarning yuvilishi tezlashadi. Tuproqda namlik ortsa uning suv bosimi va botqoqlanishi rivojlanadi. Tuproq mineralogik tarkibining asl holiga kelmaydigan darajada qashshoqlanishi va biotlar turlarining soni va tarkibining salbiy o`zgarishi yuz beradi.

Chirindiga boy va strukturali tuproqlarda yog`n-sochin suvlari yerga yaxshi shimilib, sizot suv oqimini hosil qiladi. Bunday tuproqlarda suv eroziyasi deyarli sodir bo`lmaydi. Tuproq strukturasining buzilishi uning suv xossalarini o`zgarishiga va eroziyaning avj olishiga olib keladi. Tuproqni suv eroziyasidan  himoya qiluvchi eng yaxshi omil o`simliklardir. O`simliklar shamol va suv oqimlariga qarshilik qiluvchi birinchi to`siq bo`lish bilan bir qatorda, ildizlari tuproqdagi g`ovaklikni ko`paytirib, tuproqning suv sig`imi, suv o`kazish va  nam saqlash xossasini oshiradi. 

Tuproq uchun namlik juda muhimdir. Suv yordamida tuproqda kimyoviy, fizikaviy, fizik-kimyoviy va biologik jarayonlar amalga oshadi. Uning asosiy nam oluvchi  manbai atmosfera yog`inlaridir. Atmosfera yog`in turlaridan bir qismi bug`lanib ketadi, ikkinchi qismi yer ustki oqimini  hosil qiladi, uchinchi qismi tuproqqa shimiladi. Tuproqqa shimiladigan suv tuproq paydo bo`lish jarayonida juda muhimdir. U tuproqning muhim tarkibiy qismi bo`lib, unumdorlikning eng asosiy omillaridan biri hisoblanadi. 

Tuproqni namlanishida yog`in  shakllari ham muhim rol o`ynaydi. Jala shaklidagi yog`inlar suvi tuproq yuzini  qotiradi, strukturasini buzadi   aksincha sekin va davomli yoqqan yomg`ir tuproqning namligini yaxshilaydi. Qorning sekin erishida  ham tuproqda namlikni to`planishiga imkon yaraladi.  

Tuproqni suvga bo`lgan munosabati uning suv xossalari  deb yuritiladi. Tuproqning namlik sig`mi, suv otkazuvchanligi, suvni bug`lantirishi va suv ko`taruvcanligi kabi suv xosslari farqlanadi. Tuproqning nam sig`imi – tuproqning zarrachalari va qatlamlari orasida namni ushlab qolish qobiliyati bo`lib, odatda to`la kapillyar va dala nam sig`imlari kabi turlari mavjud. 

Ishni bajarish tartibi.

1.Alyuminiy stakanchalarni  tarozida tortib massasi aniqlanadi (ms). 

2. Stakanchalarga tuproq namunalari solinib, ular tarozida tortiladi va stakanchaning tuproq bilan birgalikdagi massasi aniqlanadi( mu  ).

3. Stakanchalar tuproq na`munalari bilan birgalikda quritkich shkaf ichiga joylanadi va 110 gradus Selsiy haroratda 24 soat davomida quritiladi.

4. Bir sutkadan so`ng stakanchalar quritkich shkafdan olinib, eksikatorda sovitiladi. Sovutilgan idishlar yana tarozida tortilib massasi aniqlanadi.

5. Tortilgan idishlar yana bir sutka davomida 110 gradus Selsiyga qizdirilgan quritkich shkafida saqlanadi. 

6. Namunalarning massasi doimiy holatga kelguncha ushbu jarayon bir necha marotiba takrorlanadi.Massa o`zgarmay qolgandagi qiymat aniqlanadi (md) Tuproqning namligi quyidagi formula bo`yicha hisoblanadi.

                    ( mu –md) .100%/ mu - ms

Sinov savollari

1. Suv eroziyasi tuproqning ekologik holatiga qanday ta`sir ko`rsatadi?

2. Tuproqda namlikni ortishi qanday salbiy oqibatlarga olib keladi?

3. Tuproqni suv xossalari deganda nimani tushunasiz?

4. Tuproqni suv eroziyasidan himoya qilishda o`simliklarni roli qanday?

5. Sho`rlanish qanday sharoitda vujudga keladi?

Test savollari

1.Suv yordamida tuproqda qanday jarayonlar amalgam oshadi?

A) kimyoviy. B) fizik-kimyoviy. D) fizikaviy. E) biologik. F) hamma javoblar to`g`ri.

2. Tuproqqa shimib ulgurmaydigan, tuproq yuzasini qotiradigan, tuproq strukturasini buzadigan yog`in shakli qanday?

A) sekin va davomli yog`adigan yomg`ir. B) jala shaklidagi yog`inlar. D) qor. E) do`l. F) hamma javob to`g`ri.

3. Tuproqda suv qanday holatda bo`ladi?

A) qattiq. B) suyuq. D)gazsimon. E) A,B,D javoblar to`g`ri. F) faqat B javob to`g`ri.

4. Atmosfera yog`in-sochinlari qanday sarf bo`ladi?

A) bug`lanadi. B) yer ustki oqimini hosil qiladi. D) suv eroziyasini vujudga keltirmaydi. E) yer ostiga shimiladi. F) A, B, E  javoblar to`g`ri.

5. O`zbekistonda vujudga kelgan Yer muammolariga nimalar kiradi?

A) texnogen buzilgan yerlar, sahrolanish, aridlangan hududlar, yerlarning ifloslanishi, shorlanishi, suv eroziyasi, shamol eroziyasi, degumifikasiya.

B) texnogen buzilgan yerlar, sahrolanish, aridlangan hududlar, yerlarning ifloslanishi, shorlanishi, botqoqlanishi, agrokimyoviy xossalarini yaxshilanishi.

D) yerlarning ifloslanishi, shorlanishi, botqoqlanishi, agrokimyoviy xossalarini yaxshilanishi, nalikni yaxshi saqlashi.

E) to`gri javob yo`q.

F) hamma javob to`gri.

1.4 Tuproqdagi organik moddalar miqdorini aniqlash.

Ishning maqsadi: Tuproqdagi organik moddalarni miqdoriy jihatdan aniqlash usuli bilan tanishish.

Kerakli jihoz va reaktivlar: alyuminiy ctakanlar, tarozi va uning toshlari, quritish shkafi, eksikator, tuproq namunalari.

Nazariy qism. Tuproqning unumdorligi ko`p jihatdan uning tarkibidagi organik modda-gumus miqdoriga bog`liq. Tuproq unumdorligida gumusning umumiy zahirasi emas, balki yangi faol qismi ahamiyatga ega, ya`ni unga doimiy ravishda tushib turadigan yangi organik moddalar zarur. 

Degumifikasiya- tuproq tarkibidgi organik moddaning jadal su`ratlarda parchalanishi (mineralizasiyalashuvi) jarayoni natijasida o`simliklarga ozuqa bo`la olmaydigan mineral birikmalar hosil bo`lishidir. Buning oqibatida tuproq tarkibi va tuzilishi hamda uning agronomik ko`rsatkichlari (namlanishi, suv o`tkazuvchanligi, issiqlik ushlab turishi, va shu kabi fizik, kimyoviy, biologik xususiyatlar) salbiy tomonga o`zgaradi. Quruq tuproqlar haydalib ekin ekila boshlashi bilan tuproq chirindisi keskin kamaya boshlaydi. Bu jarayon degumifikasiya deyilib u tuproqda ekologik sharoitning o`zgarishi, har yili tuproqqa tushadigan o`simlik qoldiqlarining keskin kamayishi, ularning sifatini o`zgarishi bilan bog`liq. Bu esa o`z navbatida o`simlik qoldiqlarini parchalovchi mikroorganizmlarning ham sifatini o`zgarishiga olib keladi. Sug`oriladigan tuproqlarda gumusning holati o`zgarib turadi. Dastlab chirindili qatlam o`sa borib, u ko`p sug`oriladigan tuproqlarda 1-2 metrga yetsa, gumus tarkibidagi gumin kislotasining fulvokislotasigacha bo`lgan nisbati ancha kichrayadi. Gumus moddalarning harakatchanligi ortadi. Bu ozgarishlar tuproqning strukturasini buzilishiga, uning suv o`tkazish, saqlash va sarflash xususiyatlarini yomonlashtiradi. Bu esa yuproq eroziyasini kuchaytiradi.Tuproq chirindisining kamayishi uning fraksiya tarkibini o`zgarishi bilan bog`liq bo`ladi. Mineral o`g`itlarni qo`llash, almashlab ekishni joriy etish kabi agrotexnik tadbirlar yordamida degumifikasiya jarayoinini susaytirish va hatto to`xtatish mumkin. 

 Respublikamizda sug`oriladigan yerlarning 40% dan ortiq maydoni gumus bilan juda past darajada ta`minlangan. Buning salbiy oqibatlarini oldini olish uchun esa, almashlab ekishni yo`lga qo`yish, organik o`g`tlarni yerga solish choralarini ko`rish kerak.

Yerning tabiiy o`simlik qatlamini buzilishi uning eroziyaga moyilligini oshirish bilan birga, unda to`plangan gumus juda tez parchalanib, zapas energiyaning kamayishiga olib keladi. Agar eroziya tufayli tuproqlarning har gektaridan 1 sm qalinlikda chirindi yo`qotilsa, u vaqtda u chirindining miqdoriga qarab 30 mln dan 50 mln kaloriyagacha energiya ham yo`qolar ekan. Biosferaning normal ishlashida va tuproq unumdorligini ta`minlashda chirindining roli nihoyatta katta ekanligini hisobga olib, hozirgi zamon kishilik jamiyati oldiga Yer sharining mineral oziq zapaslari qatori tuproqni ham ehtiyotlash, undan ongli ravishda foydalanish, chirindi qatlamni saqlash va boyitish kabi qator masalalarni to`g`ri hal etish masalasi qo`yilgan.

Biosferada bajaradigan faoliyatiga qarab, tuproqni organik hayot zanjirining eng muhim xalqasi deb yuritilsa bo`ladi. Tuproqda u yoki bu mikroelementlarning yetishmasligi yoki ortiqchaligi organizmlarning rivojlanishi va inson salomatligiga bevosita ta`sir ko`rsatadi. Biosferada tuproqning eng muhim roli shundaki, barcha organizmlarning qoldiqlari tuproqda parchalanadi va yana mineral birikmalarga aylanadi. 

Tirik organizmlar va ularning qoldiqlari tuproqda chirindi paydo bo`lishida birlamchi manba bo`lib hisoblanadi. Tuproqda murakkab organik birikmalar kompleksining shakllanishida unda to`planadigan organik qoldiqlar miqdori va uning tarkibi mikrobiologik faoliyatinig intensivligi, shuningdek tuproqning suv va issiqlik sharoitlari muhim rol o`ynaydi. Tuproqdagi organik qoldiqlarni to`xtovsiz ravishda buzilishi va sintezlanishi natijasida organik moddalarning to`planishi va yangilanishi kuzatiladi. Tuproqning organik moddalari 2 guruhga ajratiladi. Birinchi guruhga o`simlik va hayvon qoldiqlari ko`p miqdorda bo`lgan birikmalar kiradi. Bu oqsil moddalar, karbon suvlari, yog`lar, lignin, smola, mum, oshlovchi moddalar va organik kislotalardir. Ularning tuproq organik qismidagi umumiy miqdori 15%ni tashkil etadi. 

Ikkinchi guruhga organik birikmalar chirindi moddalardan iborat bo`lib, ular esa tuproqning organik qismini 85-90%ni tashkil qiladi. Chirindi moddalari molekulalarining tuzilishi, erish darajasi va kimyoviy tarkibiga ko`ra quyidagi komponentalarga ajratiladi: fulvokislotalar, gumin kislotalar, guminlar. Bu komponentlar bir-biri bilan o`zaro bog`liqdir.Tuproqda chirindi miqdori qanchalik ko`p bo`lsa, mineral elementlar miqdori ham shunchalik ko`p bo`ladi. Chirindi tuproq paydo bo`lish jarayoning muhim hosilasi bo`lib, u quyosh energiyasini juda ko`p to`plovchi omildan biri hisoblanadi. Bu moddalar tuproqni kul va N elementlariga boyitadi, ma1um darajada tuproqning singdirish qobiliyatini kattaligini belgilaydi. Tuproq yuqori qatlamlarining strukturasini shakllanishiga, uning fizik, kimyoviy va biologik xossalariga ta`sir ko`rsatadi. Tuproqda chirindi miqdori ko`p bo`lsa, ynda mikroorganizmlar ko`proq yashaydi va ozuqa elementlari ko`p to`planadi. Tuproqning gumus holatiga hosildorlik bog`liq bo`ladi. Shuning uchun tuproq gumusining holatini vaqti-vaqti bilan tekshirib turish, shu bilan birga uning ba`zi ko`rsatkichlari, uglerodning miqdori, azot bilan boyitilganligi, gumin kislotasining fulvokslotaga nisbati kabilarni o`zgarib turishini nazorat qilib borish kerak.

Gumusning eng aktiv, suvda eruvchi uglerod, uglevodlar va fenollar kabi organik fraksiyalarini tuproqning nafas olishini aniqlash orqali ham bilish mumkin. 

Ishning borishi. 

1. Alyuminiy stakanlar tarozida tortilib, uni vazni yozib qo`yiladi (M).

2. Stakanlarga tuproq namunalari solinib, ular yana birgalikda tarozida tortiladi. Hamda tuproq na`munasi bilan birgalikdagi vazni yoziladi (B).

3. Ctakanlar tuproq namunasi bilan birga quritkich shkafda 24 soat davomida 130 gradus Selsiy haroratda quritiladi.

4. Bir sutkadan so`ng stakanlar shkafdan olinib, eksikatorda sovitiladi.

5. Sovugan idishlar tarozida yana bir karra tortilib, vazni yoziladi.

6. Tortilgan idishlar yana bir sutka davomida 130 oS   da qizdirilgan quritkich shkafda saqlanadi.

7. Namunalarning vazni doimiy haroratga kelguncha ushbu jarayon bir necha marotiba takrorlanadi (A).

8. Natija quyidagi formula yordamida hisoblab chiqiladi.   

(M-A) 100%/(M-B)

2-tajriba.

Quritish shkafida quritilgan tuproqdan ozroq miqdorda olinib, metal tigelga solinib gazda yoki elektr plitada qattiq qizdiriladi Qizdirish jarayoni tuproq qizg`ish-kul rang tusga kirguncha davom ettiriladi. Qisdirilgan tuproq tortib ko`riladi, bu bilan tuproqda bo`lgan mineral moddalarning miqdori bilib olinadi. Tuproqning qizdirishdan oldingi va keyingi vazning farqiga qarab, tuproq tarkibida bo`lgan va yonib ketgan organik moddalar miqdori va uning foiz miqdori aniqlanadi. Mineral moddalarning tuproq qattiq qizdirilganda uchib ketgan qismi juda oz miqdorda bo`lganidan bu hisobga kiritilmaydi. Shu sababli olingan natija juda aniq bo`lmasdan,  taxminiy bo`ladi.

Sinov savollari

1. Gumus nima, u qanday ahamiyayga ega?

2. Degumifikasiya nima?

3. Tuproqning organik qismini nimalar tashkil etadi?

4.Tuproqda organik moddalar qanday paydo bo`ladi?

5.Organik moddalarning qanday guruhlari mavjud? 

Test savollari

1.Agroekosistemalarda organik moddalar yig`ilishini ko`paytirish uchun qanday bog`lanish tisimidan foydalanish yaxshi natija beradi?

A)  tuproq – o`simlik – biomahsulot; B)  tuproq – o`simlik – chorva mollari – biomahsulot; D)  tuproq – o`simlik – biomahsulot –chorva mollari; E) o`simlik – biomahsulot –suv; F)  chorva mollari – biomahsulot –shamol;

 2. Chirindi moddalarni komponentlarini sanang. A) karbon kislotalar, fulvokislotalar, guminkislotalar; F) karbon kislotalar, fulvokislotalar, guminlar; D)  fulvokislotalar, guminkislotalar, guminlar; E) karbon kislotalar, sirka kislotalar,mineral o`g`itlar; F) gumus, o`g`it, suv.

3. Tuproqda quyosh energiyasini eng ko`p to`plovchi omilni ko`rsating.

A) minerallar, B) organik kislotalar, D) karbon suvlari, E) chirindilar F) yog`lar.

4. Tuproqda chirindi paydo bo`lishining birlamchi manbasi nima?

A) tirik organizmlar va ularning qoldiqlari; B) suv va minerallar;

D) mikroorganizmlar va mineral tuzlar; E) mikroelementlar va mineral o`g`itlar; F) vitaminlar va yog`lar.

5. Sug`orish  sharoitida tuproqda bir vaqtning o`zida ikkita bir-biriga qarama-qarshi  qanday jarayonlar yuz beradi?

A) organik moddalarning jadal parchalanishi va minerallarning hosil bo`lishi;

B) organik moddalarning jadal parchalanishi va gumus faol yangi yaralmasi hosil bo`ladi;

D) organik moddalarning jadal parchalanishi va vitaminlarni hosil bo`lishi;

E) organik moddalarning hosil bo`lishi va energiya to`planishi;

F) eroziya va degumifikasiya;

1.5.Tuproq namunalarida kislorod miqdorini aniqlash.

Ishning maqsadi: Atmosfera va tuproq havosi orasidagi bog`lanishni o`rganish.

Kerakli jihoz va reaktivlar: metall banka, stakan, o`lchov silindrlari, tuproq namunalari.

Nazariy qism. Atmosfera havosi biosfera komponentlari, ayniqsa, tuproq bilan juda xilma-xil va murakkab bog`langan. Bu bog`lanishda tuproq massasining 30 dan 65% gacha qismini tashkil etadigan tuproq g`ovakligi asosiy rol o`ynaydi. Bu g`ovaklik tuproq havosi bilan atmosfera havosining almashinib turishini va biokimyoviy jarayonlarning normal kechishini ta`minlaydi.

Atmosfera havosi bilan tuproq havosining almashinuvi tuproqning nafas olishi deyiladi. Nafas olish tuproqning normal sharoitidir. Quruq tuproqlarning 1 metr chuqurligigacha bo`lgan havosi har soatda atmosfera havosi bilan almashinib yangilanib turadi. Har gektar yer soatiga 1000 litrdan 4000 litrgacha havo olib, shuncha miqdor havoni atmosferaga chiqaradi. Suv bosgan va o`ta zichlashgan tuproqning nafas olishi sekinroq kechadi. 

Atmosfera havosi bilan tuproq havosining tarkibi bir-biridan keskin farq qiladi.  Tuproq havosi tarkibidagi kislorod miqdori atmosfera havosidagidan 10 – 100 marta oz bo`lib, karbonat angidrid miqdori yuqoridir. Chunki tupoq havosida organik qoldiqlarning parchalanishidan hosil bo`lgan karbonat angidrid, metan, etan va boshqa gazlar bo`ladi. Tuproqning nafas olishi tufayli atmosfera havosining tarkibi ham o`zgarib turadi.

Moddalarning biologik va geologik aylanma harakati ham atmosfera va tuproq havosiga bog`liq bo`ladi. Masalan, azotning biolagik aylanishi tuproq ishtirokida yuz beradi. Tuproq va undagi mikroorganizmlar bo`lmasa, yerdagi azotning hammasi atmosferaga uchib chiqib ketgan bo`lar edi. 

Tuproq uglerod elementining aylanma harakatida ham ishtirok etib, uni yashil osimliklar yordamida atmosfera havosidan sintezlab oladi, so`ng turli organik birikmalar tuproq chirindisi, gumus, torf, gaz, neft, ko`mir va boshqalar shaklida ushlab qolib, atmosfera havosi tarkibini bir meyorda saqlaydi. Agar bu jarayon bo`lmaganda, atmosfera havosi tarkibida karbonat angidrid miqdori ko`payib, Yerda hayot normal davom etishini buzilishidan tashqari, Yer shari iqlimi ham o`zgarib ketgan bo`lar edi. 

Atmosfera havosida karbonat angidridning kamayib ketishi ham o`simliklarning o`sishiga salbiy ta`sir ko`rsatadi. Bunda fotosintez jarayoni susayib, biomassa ham keskin kamayadi. Natijada Yer shari iqlimi sovib ketishi mumkin. Turoq havosi 3 metr chuqurlikda ham mavjud bo`ladi. Shu sababli ham tuproqda o`z-o`zini tozalash jarayoni sodir bo`ladi.  

Tuproq havosini almashinishini tezlashtirish uchun boronalash, kultivasiya qilish, chuqur kovlash kabi tadbirlar amalga oshiriladi. 

Ishning borishi:

1. Bo`sh banka idishni 500 sm3 hajmli stakanga tushurib, unga suv to`ldiriladi. Stakandagi suv sathi belgilab o`yiladi.

2. Stakandagi suv hajmini o`lchov silindri yordamida aniqlanadi. (a)

3. Bankaning tubida 8 tacha kichik teshikchalar ochiladi.

4. Bankani og`zigacha tuproqqa botirilib, og`zidagi ortiqcha tuproq olib tashlanadi. 

5. Bankani qaytadan suv solingan stakanga tushurilib, tuproq biroz aralashtirilsa, ichidagi havo chiqib ketadi.

6. Stakandagi suv sathi avvalgi holatdan pasayadi, chunki suvning bir qismi tuproqdagi havo o`rniga boradi.

7. 100 ml li o`lchov silindri yordamida stakandagi suv sathi avvalgi holatga kelguncha suv quyilib, uning hajmi yozib qo`yiladi (B).

8. Tuproqdagi  kislorod miqdori quyidagi formula bilan hisoblanadi.    

  Vo = B.100%/a    

9. Ushbu tajribani turli joylardan olingan tuproq namunalari uchun otkazilib, natijalar taqqoslanib, xulosa chiqariladi

Sinov savollari
1.Tuproqning nafas olish jarayoni qanday kechadi?

2.Tuproq havosining tarkibi qanday?

3.Moddalarning biologik va geologik harakatida tuproq havosi qanday rol o`ynaydi?

4. G`ovaklik tuproqning nafas olishida qanday rol o`ynaydi?

5.Tuproqni havosini almashishini tezlashtirish uchun qanday tadbirlar amalga oshiriladi?

Test savollari
1.Tuproq hajmining necha foizi g`ovaklardan iborat?

A) 20-30%, B) 25-60%, D) 30-65%, F) 40-50%, E) 70-80%.

2. Tuproq havosining almashinishi nimalar ta`sirida ro`y beradi?

A) shamol, B) yog`ingarchilik, D) havo temperaturasi, E) bug`lanish, F) hammasi to`g`ri.

3.Tuproqda anaerob jarayonlar ta`sirida qanday gazlar hosil bo`ladi?

A) H2S  B) NH3,  D) H2, E) PH3 F) barcha javoblar to`g`ri

4.Tuproq havosidan ajralaib turadigan CO2 gazidan 

nimalar oziqlanadi?

A) mikroorganizmlar, B) hashoratlar,D) yer usti o`simliklari, E) hayvonlar, F) saprofaglar.

5. Xo`jalik chiqindi axlatlari bilan ifloslsngan tuproq havosida qanday gazlar hosil bo`ladi?

A) CO2   B) NH3   D) H2S   E) hamma javob noto`g`ri   F) A,B,D javob to`g`ri.

1.6  Tuproqdagi qattiq zarrachalarning taxmihiy nisbatini aniqlash.

Ishning maqsadi: tuproq namunasida turli fraksiualarning hajmini miqdoriy jihatdan aniqlash.

Kerakli jihoz va reaktivlar: o`lchov silindri, suv, turli tuproq namunalari.

Nazariy qism. Tuproq qattiq, suyuq va gazsimon komponentlardan iborat bo`lib, iqlim, tog` jinslsri, o`simliklar va hayvonlar, mikroorganizmlarning o`zaro murakkab ta`siri natijasida hosil bo`ladi. Tuzilishiga ko`ra tuproqda  ychta asosiy qatlam mavjud.Eng ustki gumus(chirindili qatlam),yuqori qatlamdan mineral va organik birikmalar to`planadigan gorizont va tuproq vujudga keladigan ona jins. Tuproqning har bir gorizonti organik va mineral birikmalar aralashmasidan iborat. Tuproq tarixiy tarkib topgan murakkab, mustaqil tabiiy jism bo`lib, o`zgaruvchan dinamik hosiladir. Har xil cho`kindi tog` jinslari hosil bo`lishida tuproqning roli katta.Ayniqsa, yer yuzasining quruqlik jismidagi cho`kindi tog`jinslarining  asosiy qismi tuproq paydo bo`lish jarayonidan o`tgan xilma-ail tog` jinslarining  parchalaridir. Dengizdagi tog` jinslari, birinchidan, suv oqimi bilan keltirilgan tuproqning  chirindili sirtqi qatlami bo`lsa, ikkinchidan, tuproq paydo bo`lish jarayonida hosil bo`lib, oqar suvlar bilan eritma holida keltirilib, so`ng turli yo`llar bilan qaytadan cho`kmaga tushgan xilma-xil tuzlar va minerallardan iborat. Torf va ko`mir konlari hosil bo`lishida  ham tuproqning bevosita va bilvosita ta`siri bor. Litosferaning juda chuqur qatlamidagi jarayonlar va energiya almashinuvi ham tuproq paydo bo`lish jarayoni bilan bog`liqdir. 

Tuproqning eng muhim vazifalaridan yana biri, litosferani eroziya natijasida yuvilib ketishdan saqlab, undagi jarayonlarning normal borishini ta`minlashdan iborat. Agar biror sababga ko`ra tuproq qatlami buzilsa, u vaqtda yer yuzasining sirtqi qismida eroziya shiddatli tus oladi. Bu esa tuproqning unumdor qatlami yuvilib ketishidan tashqari, litosferaning ustki qismida boradigan jarayonlar oqimining o`zgarishiga, yani buzilishiga sabab bo`ladi. Eroziyaning jadallashishi tuproqning dag`al qismi – gil, qum, shuningdek tuproq paydo bo`lish jarayonida minerallarning kristallik panjarasidan ajralib chiqqan xilma-xil kimyoviy birikmalarning yuvilib ketishiga sabab bo`ladi. Bu esa o`z navbatida, juda ko`p noqulayliklarni vujudga keltiradi. Suv havzalari kanallar va irrigasiya shaxobchalariga  loyqa o`tirib qolishi, tuproqda o`simliklar o`zlashtiradigan oziq moddalarning kamyib ketishi, hatto yer osti qazilma boyliklari hosil bo`lishida ishtirok etuvchi dastlabki manbalarning yo`qolishi tuproq qatlamining  ana shunday yuvilib ketish oqibatidir. Hozirgi paytda qo`riq  yerlarning ko`plab o`zlashturilishi tuproq bilan litosfersning ustki qatlami munosabatlarining tubdan buzilishiga olib kelmoqda. Birinchidan, yerlarni haydash va tabiiy o`simliklarning  yo`qolishi jyda katta maydonlarda tuproqning chirindili unumdor qatlamining yuvilib ketishiga sabab bo`lmoqda. Odamlarning xo`jalik faoliyati antropogren eroziya natijasida kelib chiqadigan eroziya natijasida kelib chiqadigan eroziya tufayli har yili tuproqning 10 milliard tonnaga  yaqin qismi yuvilib, dengiz va okeanlarga bekorga chiqib ketmoqda.Eroziya umumiy buzilishning 50% ni tashkil qiladi.Tuproqning bu tarzda buzilishi biosferada million yillar davomida tarkib topgan tabiiy jarayonlar oqimining buzilishiga sabab bo`ladi.    

Tog` jinslari tuproq mineral qismining asosiy manbai bo`lib tuproq paydo qiluvchi yoki ona jinslar deb ataladi. Tuproqning mineral qismi tog` jinsining asta sekin nurashi va tuproq bo`la boshlashi bilan hosil bo`ladi. Yerning ustki qismida yemirilish, ko`chirilish va yotqizilish jarayonlari tufayli maydalangan, g`ovak, suv o`tkazish suv tutib qolish qobiliyatiga ega bo`lgan, kimyoviy va mineralogik tarkibi bilan birlamchi boshlang`ich holatidagi jinsdan farq qiluvchi yangi minerallar hosil bo`ladi. Bu esa tuproq paydo bo`lishining dastlabki bosqichi hisoblanadi.

Litosferada xilma-xil minerallar, cho`kindilar va yotqiziqlarning hosil bo`lishi va energiuaning litosfera qatlamlarida qaytadan  taqsimlanishi ham typroq paydo bo`lish jarayoni bilan bog`liq. Tuproq paydo bo`lish jarayonida har xil kimyoviy va biologik aktiv moddalar – murakkab chirindi kislotalari, oddiy organik kislotalar, biogen ishqorlar va shunga o`xshash xilma-xil nurash elemehtlari hosil bo`ladi. Bular fizik nurash elementlari va mikroorganizmlar bilan bir qatorda tog` jinslariga juda kuchli ta`sir etib, turli gil, qum va shag`allardan tashkil topgan Yer sharining nurash qobig`ini tashkil qiladi. Nihoyat tuproq g`ovak bo`lganligi uchun ham yog`in-sochin suvlarini shimish, saqlash va ostki qatlamlarga o`tkazish xususiyatiga ega. Tuproqning chuqur qatlamlariga suvning shimilib borishi bilan u yerda suvda eruvchi xilma-xil kimyoviy birikmalar paydo bo`lishiga sharoit tug`iladi. Bu yerning chuqur qatlamlarida hosil bo`lgan yangi birikmalar tabiatdagi turli jarayonlarda ishtirok etib, yana yangi minerallar hosil qiladi. Agar suvni shimib, uni ostki qatlamlarigacha yetkazib bera olish xususuyatiga ega bo`lgan g`ovak tuproq qavati bo`lmaganda edi, yog`in – sochin suvlari yer yuzasi orqali oqib ketgan bo`lar edi.

Tog jinslarining nurashidan gil, kolloid zarrachalar va yangidan sintez qilingan ikkilamchi minerallar hosil bo`1adi. Bu esa tuproqlarda yana bir muhim xossa paydo bo`lishiga sabab bo`ladi. Tuproq zarrachalari qanchalik mayda bo`lsa, uning solishtirma sirti shunchalik katta bo`ladi. Tuproq kolloidlari unda kechadigan kuhdalik fizik-kimyoviy jarayonlarda bevosita ishtirok qiladigan eng aktiv qismdir. Tuproq kolloidlari nurash va organik moddalarni parchalanishi natijasida hosil bo`ladigan turli kation va anionlarni o`ziga singdirib, kerak vaqtda ularni yana tuproqqa yoki tuproqda yashovchi organism-o`simliklarga qaytarish xossasiga ega. Tuproq shu xossasi tufayli litosferaning qaytadan qurilishida, unda turli minerallar va hatto, yer osti qazilma boyliklarini hosil qilishda ham ishtirok etadi.  

Tuproqning mexanik tarkibi deb, ona jins va tuproq tarkibidagi har xil kattalikdagi mineral zarralarning prosent hisobidagi nisbiy miqdoriga aytiladi. Tuproqdagi bu zarralar toshlardan tortib kolloidlar deb ataluvchi eng mayda zarralarni o`z ichiga oladi. Bu zarralarni ayrim-ayrim olganda mexanik elementlar deyiladi. Mexanik elementlar tarkibiga ko`ra mineral, organik va organomineral tiplarga bo`linadi. Mexanik elementlarning quyidagi turlari mavjud; tosh, shag`al, qum, to`zon(chang), loyqa va gil kolloid. Mexnik elementlarni ikki guruhga: 0,01 mm dan kattalarini “fizik qum” va 0,01 mm dan kichiklarini “fizik loy” deb ataluvchi fraksiyalarga bo`linadi.

Tuproqning fizik-mexanikaviy, fizik-kimyoviy va biokimyoviy xossalari tuproqning mexanik tarkibiga bog`liq holda o`zgaradi. Bu tuproqning struktura tuzilishiga va unumdorligiga ta`sir etadi. Tuproqlarga ishlov berish tuproqning mexanik tarkibiga bog`liq. Tuproqda loyli, changli zarralar ko`p bo`lsa, tuproqning mexanik tarkibi og`ir bo`ladi, bunday tuproqlarni ishlash qiyin, qumli zarralar ko`p bo`lsa, tuproq mexanik tarkibi yengil bo`lib, ish qurollariga qarshiligi kam, ya`ni ishlash ancha yengil bo`ladi. 

Tuproq unumdorligini oshirish agrotexnika tadbirlarini belgilashda tuproqning mexanik tarkibini aniq bilish kerak. Tuproq va gruntlardagi mexanik fraksiyalarning kimyoviy va mineralogik tarkibi nurash turlariga va nurashning turli tabiiy sharoitga o`tishiga qarab xilma-xil bo`ladi.

Mexanik fraksiyalarning katta-kichikligiga ko`ra kimyoviy tarkibi xilma-xil bo`ladi. Zarrachalar kichraygan sari ularda SiO2, MgO, Na2O miqdori kamayib boradi, Al2O3, Fe2O3, K2O kabilar va chirindi moddalar miqdori esa ko`paya boradi. Tuproqda suvning fizik xossalari va suv rejimining shakllanishida tuproqning mexanik tarkibi katta rol o`ynaydi. 

Tajriba qismi. 

1. Tuproq namunalari o`lchov silindriga solinib, ustiga suv quyiladi.

2. Tuproq bilan suv yaxshilab aralashtiriladi.

3. Aralashmani 48 soat tindiriladi.

4. Tuproq namunasidagi turli fraksiyalarning hajmi aniqlanadi.

5. Ushbu tajribani turli joylardan olingan tuproq na`munalari bilan o`tkazib, ulardagi tuproq fraksiyalari taqqoslanadi.
Sinov savollari

1. Tuproq qanday resurslar turkumiga kiradi?

2. Eroziya tuproqning mexanik tarkibiga qanday ta`sir ko`rsatadi?

3. Tuproq paydo bo`lishining dastlabki bosqichida qanday jarayonlar kechadi?

4. Tuproqning mexanik elementlari tarkibiga nimalar kiradi?

5.Mexanik fraksiyalar katta-kichikliguga ko`ra kimyoviy tarkibi qanday bo`ladi?

Test savollari
1. Tuproq paydo bo`lish larayonida qanday nurash elementlari hosil bo`ladi?

A) murakkab chirindi kislotalar, oddiy organik kislotalar, biogen ishqorlar hosil bo`ladi. B) anorganik kislotalar, oddiy organik kislotalar, biogen ishqorlar hosil bo`ladi. D) gil, shag`al, tuproq

E) botqoq, torf, ko`mir. F) gaz, heft, metallar.
 2.Yer sharining nurash qobig`i nimalardan tashkil topgan.?

A)  gaz, heft, metallar. B)  torf, ko`mir, gaz.

D)  gil, shag`al, tuproq. E)  gil botqoq, torf, ko`mir, shag`al, kolloid ertmalar. F) botqoq, torf, ko`mir.

3. Tog` jinslarining nurashidan nimalar hosil bo`ladi?

A) botqoq, torf, ko`mir. B) anorganik kislotalar, oddiy organik kislotalar, biogen ishqorlar hosil bo`ladi. D) gaz, heft, metallar. E) gil, kolloid zarrachalar,yangidan sintez qilingan ikkilamchi minerallar.  F) gil, tuproq, loy;

4.Tuproqning qaysi qismi nurash va organik moddalarni parchalanishi natijasida hosil bo`ladigan turli kation va anionlarni o`ziga singdirib, kerak vaqtda ularni yana tuproqqa qaytarish yoki tuproqda yashovchi organism-o`simliklarga qaytarish xossasiga ega?

A) gil, B) shag`al, D) qum, E) tosh, F) tuproq kolloidldri.

5. Tuproqning mexanik elemrtlariga nimalar kiradi?

A) Tosh, shag`al , qum, loy, metallar. B) ) Tosh, shag`al , qum, to`zon, loyqa, gil kolloid. D) granit, marmar, silikat.

E) lava, magmatik jinslar. F) sement, ohak, shlak.

1.7. Tuproqning pH ni aniqlash. .

 Isning maqsadi: tuproq eritmasini kislotali va ishqoriy muhitini aniqlash.

Kerakli jihoz va reaktivlar: probirkalar, distillangan suv, universal indicator, po`kak, qopqoq, BaSO4, tuproq namunalari.

Nazariy qism. Tuproqdagi suvni tuproq eritmasi deyish mumkin, chunki unda moddalar haqiqiy yoki kolloid eritma sifatida mavjud bo`ladi. Tuproq eritmasi tuproq hayotida va o`simliklarni oziqlanishida juda muhim rol o`ynaydi. Sug`orish, yaxob berish yog`in suvlari tuproq boylab pastga sizib o`tayotgan vaqtda ma`lum chuqurlikka maxsus idish joylashtirish (lizimetr) yo`li bilan tuproq eritmasini ajratib olish mumkin. 

Tuproq eritmasida tuproq havosidagi gazlar –CO2.N2 O2,va boshqalar, anionlar- HCO3-, NO3-, PO-3,Cl-,SO-4; kationlar – Ca2+, Mg2+, Na+, K+, NH4+2,H+,Al3+, mikroelementlar – Cu, Zn, Pb, Ni, Co va boshqalar, organik kislotalar, fulvokislotalar, aminokislotalar, qand, spirt va boshqalar erigan bo`ladi.

Har qanday tuproq eritmasi ma`lum reaksiyaga ega bo`ladi. Tuproq reaksiyasi kislotali, ishqoriy va neytral bo`lishi mumkin. Agar tuproq asoslarga to`yinmagan bo`lsa, kislotali reaksiyaga ega bo`ladi. Tuproqda aktiv almashinuv, gidrolitik va potensial kislotalar farqlanadi. Tuproq eritmasida erkin vodorod ionlari to`plangan bo`lsa aktiv kislotalilik hosil bo`ladi. Tuproqning  kislotaliligi yoki ishqoriyligining miqdori suvli sorim orqali aniqlanadi va “pH” bilan belgilanadi. pH tuproq eritmasidagi H+ ionlari konsentrasiyasining manfiy o`nli logarifmi bo`lib, eritma kislotali muhitga ega bo`lsa, pH -7,0 dan past, ishqoriy muhitda , pH 7,0 dan yuqori, neytral muhitda esa pH -7,0 ga teng bo`ladi.

Tuproq unumdorligini oshirishdagi amaliy tadbirlar – tuproq strukturasini yaxshilash va tuproq reaksiyasini  optimal holatga keltirishdan iboratdir. Buning uchun meliorativ tadbirlar va o`git xillaridan to`gri foydalanish kuchli kislotali tuproq eritmasi bo`lgan podzol tuproqlarda gips solib ularni neytral holga yaqinlashtirish mumkin. Tuproqning eritmasi ishqoriyligi tuproq singdiruvchi kompleksidagi natriyning eritmadagi kalsiy gidrokarbonatlar hamda karbonatlar MgCO3 ta`sirida siqib chiqarilishi sababli ro`y beradi. Natijada eritmada natriy gidrokarbonat – NaHCO3 hosil bo`ladi. U natriy karbonat, suv va karbonat angidridga parchalanib, muhitni ishqoriylashtiradi.

Tajriba qismi.

1- tajriba. Probirkaga 1 sm3 tuproq va shuncha miqdorda BaSO4 qo`shib kuzatilganda kolloid loyqa probirka tubiga  pag`a-pag` bo`lib cho`kadi.

2. Unga 10 sm3 distillangan suv va 5 sm3 universal indicator quyuladi.

3. Probirkadagi suyuqlik rangini etalon ranglar bilan taqqoslab, unga mos keladigan pH ko`rsatkichi aniqlanadi.

2- tajriba. Ozroq (taxminan 10 gramm) tuproqni chinni kosachaga solib, uning ustiga KCl ning normal eritmasidan ozgina 15-20 ml quyuladi. Tuproq eritma bilan yaxshilab aralashtiriladi. Va 1-2 minut qo`yib qo`yiladi. Keyin yana qorishtiriladi va uning yuzasida tiniq suyuqlik qatlami hosil bo`lguncha tindirib qo`yiladi. Bu suyuqlik ehtiyotkorlik bilan pipetka yordamida toza chinni kosachaga quyib olinadi. Kosachaga ko`k lakmus qog`ozni 2-3 minut solib turiladi. Lakmus qog`ozni rangini o`zgarishiga qarab tuproqning kislotaliligi haqida xulosa chiqariladi;  qog`ozni uchi juda qizarib ketgan bo`lsa,- tuproq kislotali ekan, nim tatir pushti rangga kirsa – tuproqning kislotaliligi kuchsiz, qog`ozning rangi o`zgarmay qolsa- tuproq neytral yoki juda kuchsiz kislotali degan qarorga kelinadi.

3- tajriba. Tuproqning 3 ml tiniq eritmasiga “universal indicator”dan 3 tomchi qo`shiladi va eritma bir xil tusga kirgunga qadar shisha tayoqcha bilan aralashtiriladi. So`ngra eritmaning rangi “universal indikator” asbobiga joylashtiriladi. Rangli jadvalga yozib qo`yilgan raqamlar tuproq eritmasining kislotalilik darajasini ko`rsatadi.

Sinov savollari
1. Tuproq eritmasi deb nimaga aytiladi?

2. Tuproq eritmasi tarkibida qanday moddalar bo`ladi?

3. Tuproq eritmasi qanday reaksiyaga ega bo`ladi?

4. Tuproq unumdorligini oshirishni qanday amaliy tadbirlari mavjud?

5. Tuproq eritmasining ishqoriyligi qanday sababga ko`ra yuz beradi?.

Test savollari
1. Sug`orish, yaxob berish va yog`in suvlari tuproq bo`ylab pastga sizib o`tayotgan paytda ma`lum chuqurlikka maxsus idish joylashtirish yo`li bilan tuproq eritmasini ajratib olish nimalar yordamida amalga oshiriladi?

A) kalorimetr, B) spektrometr, D) lizimetr, E) o`lchov kolbalari, F) xromometr.

2. Sho`r tuproqlarning eritmasida qanday ionlar ko`p bo`ladi?

A) anionlar, B) temir va alyuminiy ionlari, D) bodorod ionlari, E) natriy va magniy ionlari, F) organink kislota qoldiqlari.

3.Tuproqda qanday kislotalilik turlari mavjud?

A) aktiv almashinuv, gidrolitik, potensial kislatalilik.B) kislorodli  va kislorodsiz, D) bir hegizli va ko`p negizli, E) organic va noorganik, F) miherl va organic.

4. Tuproqda vodorod ionlari ko`p bo`lsa unda qanday kislotalilik kuchli bo`ladi?

A) gidrolitik, B) aktiv almashinuv,  D) potensial kislotalilik, E) organic, F) mineral.

5 Tuproqda organik kislotalar tufayli CO2, H2CO-3. ning hosil bo`lishi va uning H+, HCO3- ga dissosiyalanishi, Al, Fe ning mineral tuzlari, eritma reaksiyasining qanday bo`lishiga olib keladi?

A) ishqoriy, B) neytral, D) kislotali, E) sho`r, F) gipsli.

1.8 Tuproqning sho`rlanish holatini o`rganish. 

Ishning maqsadi: tuproqda mavjud bo`lgan tuzlarning  rolini o`rganish.

Kerakli jihoz va reaktivlar: turli darajada sho`rlangan tuproq namunalari

Nazariy qism. Arid mintaqalarda eng xavfli agroekologik muammolardan biri yerlarni sug`orish natijasida sho`rlanishidir. Sho`rlanish tufayli har yili 300 ming gektar sug`oriladigan yerlar qishloq xo`jalik oborotidan chiqib ketmoqda. O`zbekistonda 50% dan ortiq sug`oriladigan yerlar turli darajada sho`rlangan.

Ma`lumki, tuproq tarkibida tez eruvchi tuzlar (natriy karbonat, xloridlar, sulfatlar) miqdorining oshib ketishi sho`rlanishga olib keladi. Agar sho`rlanish tuproq paydo qiluvchi jinslarning sho`rlanganligi bilan o`zaro bog`liq bo`lsa va grunt holida yuza suvlari bilan tuzlarning aralashishi cho`kindi yoki birinchi shorlashishga olib keladi.

Tabiiy sharoitlarda sho`rlanish, sho`rlangan grunt suvlaridan tuz tokilishi, hamda zol aralashmalari ta`sirida kechadi. Landshaftlar, tuproq va grunt suvlarida tuz toqplanishi sho`rlangan ona jinslar hisobiga hosil bo`ladi. Tuproqning yuqori qatlamlariga tuzlarning ayrim miqdori galofit o`simliklar orqali tushadi. Sug`oriladigan yerlarda esa tuz to`planishining asosiy manbai- sug`oriladigan suvlardir. Sho`rlanish jarayining baholashning asosiy uslublaridan biri – sho`rlangan yerlar massivlari va tuproqlar uchun tuz balansini tuzishdan iborat.

Tuproqning tuz balansini 3 tipga bo`lish mumkin: barqaror(tuproq qatlamida tuz zahiralari o`zgarmaydi), sho`rlanish balansi(tuz zahiralari ko`payib boradi) tuz olinadigan balans(tuproq qatlamida tuz zahiralari kamayadi).

Suvda tez eruvchan tuzlarning o`simlikka salbiy ta`siri 3 ta omilni birgalikdagi ta`siri natijasida hosil bo`ladi.

1. Tuproq eritmasidagi osmotic bosimning yuqoriligi, ya`ni tez eriydigan tuzlar miqdorining oshishi natijasida o`simlikni hamlikni singdirishi qiyinlashadi. Shu sababli bunday tuproqlarda namlik yetarli bo`lishiga qaramasdan o`simlik qurib qoladi.

2. O`simliklarni yaxshi o`sishiga ta`sir etuvchi yana bir omillardan biri – Cl-, SO-42, Na+, Ca+2, Mg+2, NO3-, K+ ionlarining o`ziga xos ta`siri bilan bog`liq. O`simlik barglarida 0,5% Cl yoki 0,2% dan ortiq(quruq massa hisobida) bo`lishi barglar sirtining kuyishiga olib keladi. Ular bronza rangida qorayadi va o`simliklar nekroz kasalligi kelib chiqadi. Tuproq eritmasida Na+ va Cl-  ionlari konsentrasiyasining oshib ketishi trasipirasiya jarayonini izdan chiqaradi, tuproq eritmasida Ca+2 ioni konsentrasiyasini ko`payisi o`simlikning oziqlanishiga salbiy ta`sir ko`rsatadi. Tuproq eritmasida sodaning ko`pligi tufayli tuproq muhiti ishqoriylikni hosil qiladi. Bu esa hosildorlikka yomon ta`sir ko`rsatadi.

3. Na+ kationi miqdorining ko`payishi tuproqning fizik xossalarini keskin yomonlashtiradi. Bu holatda tuproqning suv va havo rejimlarini yomonlashuvi tuproqni strukturasiz holatga olib keladi. 

Ko`p hollarda shorlanish sug`orishdan noqulay foydalanish tufayli sodir bo`ladi va u ikkilamchi sho`rlanish deb yuritiladi. Ikkilamchi sho`rlanishga tabiiy sho`rlangan, ilk sho`rlangan, chuqur sho`rlangan tuproqlar moyil bo`ladi. Ushbu shorlanishning asosiy mexanizmi tuzlarning sug`orish suvlarida erishi va yning oqibatini bilgan holda minerallashgan sug`orish natijasida yuzaga ko`tarilgan grunt suvlari orqali tuproq qatlamiga tuzlarning tarqalishi orqali kechadi. Yerning zaxini qochirish yomon hududlarda sho`rlanish yaqqol namoyon  bo`ladi.

Tuproqda o`simliklar uchun eng zararli tuz soda NaCO3, songra esa xlorid va nitratlar hisoblanadi.

Bu tuzlarning ishqoriy darajasi – 9,5 – 10,5 ga tegligidandir. Sodali sho`rxoklar suvni yaxshi o`tkazmaydi, kolloidlari peptizasiyaga uchragan bo`ladi. Shu sababli ularni zovurlar yordamida yuvish qiyin. Shorxok tuproqlarni o`zlashtirish uchun meliorasiya yo`li bilan tuproqning suv o`tkazuvchanligini yaxshilash gips(CaSO4), FeSO4, CaCl2 va kislota qoldiqlarini solib, tuproq muhitini neytrallash va sholi ekish yo`li bilan yozda tuproqni yuvish ham yaxshi natija beradi. 

  Sulfatlarning ta`siri nisbatan past, Bu tuzlarning tarkibida gips bolganligi tufayli yuvilganda sho`rlanmaydi, sho`ri zovur shaxobchalari orqali yuvilganda yaxshu natija beradi.

Sugoriladigan yerlarda tuproq eritmasining konsentrasiyasi o`rtacha 3-5  g/l bo`lishi kerak. Agar bu ko`rsatkich 5-6 g/l va undan oshsa, o`simliklar yaxshi rivojlanmaydi. Tuz miqdori 10-12 g/l bo`lsa o`simliklar umuman rivojlanmaydi.

Almashinuvchi natriy miqdori tuproq singdirish sig`imining 5-10%ni tashkil qilsa kuchsiz, 10-20% bolsa, o`rtacha, 20% dan ko`p bo`lsa, kuchli ta`sir ko`rsatib, ekinlarni nobud qiladi. Bu vaqtda kimyoviy meliorasiya yo`li bilan almashinuvchi natriy ionini kalsiy  bilan almashtirish kerak.

Shunday qilib, vegetasiya davrida tuproqdagi suvli so`rim bilan aniqlanadigan quruq qoldiq 0,3-0,4% ni va HCO3 ionining miqdori sho` rxoklarni 05 – 0.06% dan kam bo`lsa, bunday tuproqlarni meliorasiyaga ehtiyoj sezmaydigan sog`lom tuproq deyish mumkin 

Xloridli sho`rxoklarni zaharlilik darajasi kuchli bo`lib, agar tuzlari tarkibida gips bo`lmasa, bu tuproqni yuvish sho`rlanishga olib keladi.  Shuning uchun bunday tuproqlarni plantaj plug bilan chuqur haydash, sovur shaxobchalari yordamida gips solib yuvish  yaxshi natija beradi.

Agar tuproqda bir nech tuzlar aralashmasi bo`lsa, undagi tuzlarning ta`siri, sof tuzning ta`siridan kuchsiz bo`ladi. Tabiatda sof yani bir xil tuzdan tashkil topgan sho`rxoklar hech qachon bo`lmaydi. Tabiatda ko`p tarqalgan sho`rxoklar: soda – sulfatli, sulfat – xlorli, xlor – sulfatli kabilar bo`lib, bu holda qaysi tuz ustunlik qilsa, nomi ikkinchi o`ringa qo`yib yoziladi. Tuproqning sho`rlanganlik darajasi qancha yuqori bo`lsa, bi xildagi sho`rxoklarda xlor tuzining miqdori shuncha ko`p bo`ladi, va aksincha, sho`rlanganlik darajasi kamayishi bilan, sulfat va ishqoriy karbonat tuzlarining miqdori ortadi.

Sho`rlangan tuproqlarni sho`rini yuvish juda uzoqqa choziladigan jarayon.  Kuzga borib,  tuz tuproqning ystki qatlamiga yana to`planishi mumkin. Shunung uchun sho`rlanishga moyil tuproqlar har yili kuzda bir marta yuvilib turadi va bi jarayon uzoq yillar davomida takrorlanadi.

Tajriba qismi. Aktiv sho`rxok tuproqlarni tuzsizlantirish uchun tuproqni gorizontal va vertical zovurlarning yaxshi ishlashini ta`minlab, keyin yuvish kerak. Dastlabki sho`r yuviladigan suvning normasi tuproqning sho`rligiga, sizot suvlarining chuqurligi va sho`rligiga qarab belgilanadi. Buning uchun quyidagi formuladan foydalaniladi:

Y=n.400X+100

Bunda Y – sho`r yuvish uchun beriladigan suvning umumiy normasi ( bir metr chuqurlikda, mm hisobida);

X – tuproqning sho`rlanish darajasi (% hisobida);

n-tuproqning mexanik tarkibiga qarab o`zgaruvchi koeffisienti ( qumloq tuproq uchun n-0,5, qumoq-1,0, gilli -1,5, og`ir gilli-2,0) Bunda sizot suvlarining sho`rlik darajasi ham hisobga olinadi (sizot suvining sho`rligi kuchsiz va o`rtacha bo`lsa, bu koeffisient 1,0, kuchli bo`lsa 1,5-2,0).

Masalan, tuproqning sho`rligi (quruq qoldiq) 2% mexanik tarkibi qumoq va sizot suvi o`rtacha darajada sho`rlangan bo`lsa,

n=1, X=2%  demak Y=1.400.2+100=800 yoki 700-900 mm boladi. Yani har gektarga 7-9 ming m3  suv berib sho`r yuvish kerak. Tabiiyki, shuncha miqdor suvni tuproqqa bir yo`la sig`dirib bo`lmaydi, shuning uchun ham umumiy suv normasini 150-200 mm yoki har gektarigai,5-2 ming m3 qilib taqsimlab, u erta kuz va bahor oylarida beriladi. 
Sinov  savollari
1. Yerni sho`rlaninshiga sabab nima?

2. Tuproqning tuz balansi qanday turlarga bo`linadi?

3. Ikkilamchi sho`rlanish qanday uzaga keladi?

4. Tuproqda o`simliklar uchun eng zararli tuzlarga nimalar kiradi?

5. Tuproq eritmasining tuzlarga nisbatan optimal konsentrasiyasi qancha bo`lishi kerak? 

Test savollari

1. Sodali sho`rxoklarning nima uchun o`simlikka toksik zahari juda kuchli?

A) Bular asosan Na2CO3, NaHCO3 va qisman MgCO3 tuzlari bo`lib, ularning ishqoriy darajasi 9,5-10,5 ga tegligidadir.

B) Bular Na2SO4, MgSO4, CaSO4 bolib,  ularning ishqoriy darajasi 9,5-10,5 ga tegligidadir.

D) Ularning tarkibida NaCL, MgCL2, CaCl2 bo`lib, saharliligi juda kuchli.

E) Ularning tarkibida NaNO3, KNO3 bo`lib zaharliligi xloridli sho`rxoklarga nenglashadi/

F)  Ularning tarkibida NaNO3, KNO3 bo`lib, darajasi 9,5-10,5 ga tegligidadir.

2. Nima uchun sodali sho`rxoklarni zovurlar orqali yuvish qiyin?

A) Bu typroqlar serchirindi, suvni yaxshi o`tkazadi, kolloidlari peptizasiyaga uchramaydi.

B) Bu tuproq ser chirindili, suvni yaxshi o`tkazmaydi, kolloidlari peptizasiyaga uchragan bo`ladi. D) Bu tuproqlarda gips bo`lib suvni yaxshi otkazadi. E) Gidrogeologik sharoit yo`l qo`ymaydi. F) Sizot suvlari yuqoriga ko`tariladi.

3. Tuproqning sho`rlanganlik darajasi yuqori bo`lsa uning tarkibida qanday tuzlar miqdori ko`p  bo`ladi?

A)  sulfat va ishqoriy tuzlarni miqdori ko`p. B)  xlor tuzining miqdori ko`p. D)   nitratli tuzlar kop. E)  temir tuzlari bor. F)  ishqorlar ko`p. 

4.Yerlarning sho`rlanishi deb nimaga aytiladi?

A) Yerlarning sho`rlanishi – yerning eng ostki tuproq qatlamida suvda tez eruvchan tuzlarning yig`ilish jarayini.

B)  Yerlarning sho`rlanishi – yerning eng ustki tuproq qatlamida suvda tez eruvchan tuzlarning yig`ilish jarayini.

D) Yerlarning sho`rlanishi – yerning eng ostki tuproq qatlamida suvda tez erumaydigan tuzlarning yig`ilish jarayini.

E)  Yerlarning sho`rlanishi – yerning eng ustki tuproq qatlamida suvda tez erumaydigan tuzlarning yig`ilish jarayini.

F) vaqtinchalik oqar suvlarning oqimi natijasida tuproqlarning yuvilishi va emirilishi jarayoni.

5. Yerlarning ikkilamchi sho`rlanishi nima?

A) tuproq hosil qiluvchi ona jinslar tarkibida kalsiyli, magniyli, sulfatli, natriyli, xlorli va shunga o`xshash tuzlarning bo`lishi va ularning bug`lanushi hamda biogen va boshqa tabiiy jarayonlar orqali tuzlarning yer yuzasidagi yig`ilishi.

B)  Yerlarning sho`rlanishi – yerning eng ustki tuproq qatlamida suvda tez eruvchan tuzlarning yig`ilish jarayini.

D) tuproq suv rejimini yaxshilash uchun sun`iy ravishda o`zlashtirish (ko`pincha sug`orish) natijasida yerning ustki qatlamida tuzlarning yig`ilib qolishidir.

E) tuproq tarkibidagi tuz moddalarining parchalanishi.

F) tuproqqa o`g`itlar solish natijasida tuzlarning ko`payishi

1.9.Tuproqning kimyoviy moddalar bilan ifloslanganligini nazorat qilish..

Ishning maqsadi: sanoat korxonalari chiqindilaridan ifloslangan zonalarni aniqlash uslubi bilan tanishish.

Kerakli jihoz va reaktivlar: turli sanoat korxonalari atrofidan olingan tuproq na`munalari, kimyoviy tahlil qilish uchun preparatlar.

Nazariy qism. Tuproqlarni kimyoviy moddalar bilan ifloslanishdan saqlash muhim ahamiyatga ega. Qishloq xo`jaligini kimyolashtirish tuproqlarni turli kimyoviy moddalar bilan ifloslanishini kuchaytirib yubordi. Mineral o`g`itlar to`g`ri tanlanmasa, me`yorda ishlatilmasa tuproqning holati o`zgaradi, unumdorlik xususiyati buziladi. Ayniqsa zararkunandalarga qarshi, begona o`tlarga va o`simlik kasalliklariga qarshi ishlatilayotgan pestisidlarni me`yordan ortiq ishlatish tuproqqa salbiy ta`sir ko`rsatadi. Pestisidlar tuproqdagi foydali mikroorganizmlarni nobud qiladi va gumusning kamayishiga olib keladi. Masalan, DDT pestisidi ishlatilganda 15 yil keyin ham tuproqda aniqlangan. Pestisidlar oziq zanjiri orqali o`tib, inson sog`lig`iga ham zarar etkazadi. Biosidlar organizmning normal hayot kechirishiga, hatto nasliga ham salbiy ta`sir ko`rsatmoqda. Biosidlarning 1/3 qismi naslga radiasiyadan ko`ra kuchliroq kimyoviy-genetik ta`sir qilib mutasiyaga olib kelmoqda.  Hozirda qisqa vaqt ta`sir etib, so`ng parchalanib ketadigan pestisidlar ustida ilmiy ishlar olib borilmoqda.

Ma`lum bo`lishicha, biosidlarning faqat 1% yo`qotilishi lozim bo`lgan zarakunandalarga qarshi kurashadi, qolgani esa o`simlik va tuproq sirtida ushlanib qolib yog`in-sochin suvlari orqali yuvilib atrof-muhitga tarqaladi. 

Turg`un biosidlar uzoq vaqt parchalanmay tuproq eritmasi orqali sizot suvlari bilan ko`chib yuradi. Su sababli biosidlarni ular ishlatilmagan uchastkalarda  ham uchratish mumkin. Ba`zilari havo orqali yoki o`simlik oziqlari va boshqa qishloq xo`jalik mahsulotlari bilan uzoq yerlarga tarqalish hollari ham kuzatiladi.

Biosidlardan foydalanishda ularning ishlatish texnologiyasiga qat`iy amal qilish kerak Biosidlarni to`g`ri saqlash, ulardan maqsadga muvofiq foydalanish va bir joydan ikkinchi joyga olib borish qoidalariga rioya qilish zarur.

Tuproqlar sanoat korxonalari, transport chiqindilari, kommunal – maishiy chiqindilar bilan ham ifloslanadi. Kimyo va metallurgiya korxonalari, tog`-kon sanoati chiqindilari tuproqlarni ayniqsa kuchli ifloslaydi va ishdan chiqaradi.Typroqda simob, qo`rg`oshin, ftor va boshqa o`ta zaharli birikmalar to`planadi. Bu o`simliklarga salbiy ta`sir ko`rsatadi, ba`zilari nobud bo`ladi va insonda turli xavfli kasalliklarni keltirib chiqaradi.

Tuproqning  muhim xususiyatlaridan biri oqim suvlaridan turli sanoat chiqindilari – zaharli moddalarni o`ziga singdirib, suv havzalarini zaharli chiqindilar bilan ifloslanishdan saqlab qolishdir. Bu holda typroq zaharli moddalarni tutib qoluvchi “to`g`on” ya`ni geokimyoviy to`siq vazifasini bajaradi.

Ayni paytda tuproq bu vazifasini bajara olmayapti. Sanoat va boshqa xalq xo`jaligi chiqindilari shu qadar ko`payib bormoqdaki, undagi zaharli moddalarni maksimal singdirib, tuproqning o`zi zaharlanib kelmoqda. Bu tuproqda ungan qishloq xo`jalik mahsulotlari ham zaharlanib, uni iste`mol qiladigan odamlar va hayvonlarni ham zaharlanish xavfi tug`ilayotganligi sababli bunday yerlar qishloq xo`jaligi uchun yaroqsiz holga kelib qolmoqda.

Tuproqni chirindi bilan boyitish, muhitni yaxshilash, almashlab ekishni joriy qilish, tuproqni yashil qoplamini saqlash, ko`kat o`g`itlardan keng foydalanish, tuproqning fizik va kimyoviy xossalarini yaxshilash tuproq va atrof muhitni ifloslanishdan saqlovchi omillardir. 

Tuproqni kimyoviy moddalar bilan ifloslanishi, sanoati rivojlangan, xalqi zich joylashgan va qishloq xo`jaligida kimyoviy moddalardan ko`p foydalaniladigan yerlarda, doimo nazorat ostida bo`lishi kerak. Buning uchun to`g`ridan to`g`ri shu joining tuprog`idan namuna olib uni kimyoviy analiz qilib turish lozim. Tuproqning nafas olishi, uning biologik va ferment aktivligi, simbiotik bo`lmagan azot to`planishi kabi korsatkichlarni o`rganish tuproqni qay darajada ifloslsnganligi haqida ma`lumotlar beradi. Masalan, zaharli metallarni atrof muhitga tarqalishini aniqlash uchun tuproq va tabiiy biosenoz komponentalari holatini aks ettiruvchi yirik masshtabli kartalar tuzib, bu kartalardan solishtirma geografik usuli bilan tuproq va biosenoz komponentlarining og`ir metallar bilan ifloslanish darajasini aniqlaydi. 

Tajriba qismi. Zahar tarqatuvchi manbadan shamol yo`nalishini hisobga olib, 25-30 km li radiusda har gektardan 8 tadan rumbalar bo`ylab o1rta hisobda 20 tagacha tuproq na`munasi olinadi.

Zahar tarqatuvchi manba bilan ifloslangan zonaning kattaligi zahar tarqatish intensivligiga qarab har xil bo`ladi. Shunga qarab namuna olish uchun kovlanadigan rumbalar va na`munalar soni ko`paytirilishi uoki kamaytirilishi mumkin. Quyidagi jadvalda ifloslangan zonani aniqlash uchun olinishi kerak bo`lgan o`rtacha tuproq namunalari va chuqurlar soni berlgan.

Og`ir metallarning tuproqdagi miqdorini kimyoviy analiz qilish yo`li bilan aniqlash hali unchalik puxta ishlab chiqilmagan. Su sababli tuproqlarni spectral analiz kabi fizik-kimyoviy usullar bilan tekshirish mumkin.
Sinov savollari

1. Tuproqlar qanday omillar ta`sirida ifloslanadi?

2. Tuproq “to`g`on” vazifasini bajaradi deganda nimani tushunasiz?

3. Sanoatda qanday texnologiyani qo`llash tuproqni kimyoviy moddalar bilan ifloslanishdan saqlaydi?

4. Tuproq va atrof muhitni ifloslanishdan saqlovchi omillarni sanang. 

5. Biosidlarning detoksikasiyasi deb nimaga aytiladi?

Test savollari
1.Nima uchun biosidlarni ular ishlatilmagan uchastkalarda ham uchratish mumkin?

A) ular uzoq vaqt parchalanmay tuproq eritmasi orqali sizot suvlari bilan ko`chib yuradi. B) havo orqali ko`chadi. D) o`simlik oziqlari va boshqa qishloq xo`jalik mahsulotlari bilan uzoq yerlarga tarqaladi. E) to`g`ri javob ko`rsatilmagan. F) A,B,D javoblar to`g`ri.

2 . Biosidlarning turg`unligi deb nimaga aytiladi?

A)  biosidlarning butunlay parchalanib ketishi. B)  biosidlarning zararsizlanishi. D) bosidlarning fizik, kimyoviy va biologic kuchlar ta`sirida parchalanishiga qarshi bardosh bera olishi. E) biosidlarni tuproq kolloid sarrachalari tomonidan emirilishi.F) to`g`ri javob yo`q.

3.Tuproqning qaysi moddalari biosidlarni aktivroq singdiradi?

A) mineral qismi. B) tuproq havosi. D) organik qismi. E) turoq mikroorganizmlari. F) tuproqdagi namlik. 

4. Tuproqni og`ir metallar bilan ifloslanishi manbalarini ko`rsating.

A) metal ishlab chiqarish sanoati chiqindilari.

B) sanoat chiqindilari, qishloq xo`jaligida ishlatiladigan kimyiviy moddalar. D) turli yoqilg`ilarni y`onish mahsuloti.E) avtomobil dudlari va chiqindi gazlar. F) barcha javoblar to`g`ri.

5.Atrof muhit uchun xavfli og`ir metallarni ko`rsating.

A) Hg, Pb, Cd, As, Se, F

B) V. Cr, Mn, Co, Ni, 

D) Cu, Zn, W, Bi, Fe.

E) V. Cr, Mn,  W, Bi

F) Cu, Zn, W, V, Co.   

XULOSA
1. Biosferada tuproqning o`rni, unga oid bo`lgan ekologik muammolar haqida  qisqacha nazariy ma`lumotlar berildi;

2. Tuproqning fizik, fizik-mexanik hamda kimyoviy xususiyatlariga oid ma`lumotlarni olishni tajribaviy usullari bayon qilindi;

3. Har bir amaliy mashg`ulot oxirida mavzuga oid nazariy sinov savollari hamda test savollari berib borildi; 

4. Usbu ish lotin imlosida yozilganligi bilan hozirgi davrda o`quv qo`llanmalariga qo`yilgan talabga mos keladi;

5. Agroekologiya fanini nisbatan yoshligi, o`quv adabiyotlarining kamchiligi sababli, ushbu ish bunday adabiyotlar sonini ko`paytirib, zarur qo`llanmalardan biri  bo`lib xizmat qilishi mumkin;

